
1. PENGENALAN 

 

Pelan Pembangunan Pendidikan Malaysia (Pendidikan Tinggi) 

(PPPM(PT)) melalui Lonjakan 9: Pembelajaran Dalam Talian Tahap 

Global (GOL) telah memberi penekanan ke arah meluaskan akses 

pendidikan kepada semua lapisan masyarakat melalui pembelajaran 

dalam talian dan Massive Open Online Course.   

 

Massive Open Online Course yang lebih dikenali dengan nama 

singkatnya MOOC kini sedang rancak dibangunkan di peringkat 

Institusi Pendidikan Tinggi Malaysia termasuk politeknik. Selain itu, 

MOOC yang telah lengkap dibangunkan oleh pensyarah 

Politeknik.telah ditawarkan kepada umum terutamanya kepada 

pelajar politeknik. 

 

Pembangunan MOOC memberi fokus kepada objektif berikut: 

1. Mengembang kreativiti dalam mereka bentuk pakej pengajaran 

dan pembelajaran atas talian. 

2. Mengaplikasi inovasi pedagogi atas talian. 

3. Mewujudkan persekitaran konstruktif sosial. 

4. Meningkatkan pencapaian digital literasi di kalangan pensyarah 

dan juga pelajar. 

5. Mempromosikan pembelajaran atas talian tahap global. 

Bahagian Instruksional dan Pembelajaran Digital (BIPD) telah 

dipertanggungjawabkan bagi menyelaras pembangunan dan 

penawaran MOOC di peringkat politeknik dan kolej komuniti. Pihak 

politeknik dan kolej komuniti memberi penekanan kepada 

pembangunan MOOC berasaskan kursus-kursus bidang Pendidikan 

Teknikal dan Latihan Vokasional (TVET) dan juga Pembelajaran 

Sepanjang Hayat (PSH). Justeru, pelbagai inisiatif telah dilaksanakan 

oleh bahagian ini bagi meningkatkan jumlah kursus yang 

dibangunkan dan juga jumlah enrolmen bagi kursus-kursus tersebut. 

 

Penghasilan buku Garis Panduan Pembangunan MOOC Politeknik 

dan Kolej Komuniti Malaysia merupakan satu inisiatif yang sangat 

penting dan relevant bagi memberi kefahaman berkaitan 

pembangunan dan penawaran MOOC kepada pensyarah – pensyarah 

politeknik dan kolej komuniti khususnya. Buku ini mengandungi 

maklumat berkaitan proses dan tatacara pembangunan MOOC serta 

contoh-contoh yang bersesuaian bagi memberikan kefahaman yang 

lebih mendalam bagi pembangunan MOOC.   

1.1.Latar Belakang MOOC Politeknik dan Kolej Komuniti Malaysia 
 
 
Kursus MOOC di Politeknik Malaysia khususnya dan Universiti awam 

amya telah dibangunkan sekitar tahun 2014 hasil cadangan daripada 

pihak Kementarian Pendidikan Malaysia. Platform yang diguunakan 

bagi membangunkan MOOC di bawah Kementarian Pendidikan 

Malaysia adalah openlearning.com.  

 

Politeknik Malaysia telah berjaya membangunkan satu kursus MOOC 

yang pertama bertajuk English for TVET: Product Description pada 

tahun 2015. Buat permulaan penawaran kursus ini, ianya hanya 

melibatkan penawaran kepada pelajar Politeknik yang mendaftar 

kursus Communicative English 2.  Kursus tersebut dibangunkan 

melibatkan satu tajuk daripada kursus Communicative English 2 dan 

telah dibangunkan di peringkat Jabatan Pendidikan Politeknik (JPP), 

sebelum penggabungan dengan Jabatan Pendidikan Kolej Komuniti. 

 

Kejayaan pembangunan MOOC tersebut telah mengorak langkah JPP 

menghasilkan MOOC bagi kursus-kursus yang lain. Kerancakan 

pembangunan MOOC ini tidak lagi hanya tertumpu di peringkat JPP 

sahaja, malah turut dibangunkan oleh semua politeknik seluruh 

Malaysia. Pembangunan kursus MOOC yang menyeluruh daripada 

semua Politeknik telah menyumbang kepada penghasilan sebanyak 

53 kursus sehingga tahun 2017 dengan jumlah enrolmen sebanyak 

70,849 pelajar. 

 

Komitmen dan kejayaan pensyarah-pensyarah membangunkan 

kursus-kursus MOOC ini telah diiktiraf melalui penganjuran 

pertandingan MOOCMASTER. Pertandingan ini dianjurkan bagi 

menggalakkan penghasilan MOOC yang berkualiti bagi 

memartabatkan pendidikan politeknik di peringkat antarabangsa. 

Pemenang-pemenang pertandingan ini diraikan dalam Majlis CIDOS 

Inspiring Learning Awards (eDOLA). 

 

1.2.Portal MOOC Politeknik Malaysia 
 
 
Portal MOOC Politeknik telah dilancarkan oleh YB Datuk Dr. Mary Yap 

Kain Ching, Timbalan Menteri Pendidikan Tinggi semasa Majlis CIDOS 

Inspiring Learning Award (eDOLA 2016) pada 27 September 2016 

bertempat di Dewan Za’ba, Kementerian Pendidikan Tinggi . 

Pembangunan MOOC ini telah dibangunkan dengan kerjasama pihak 

openlearning.com. Sebanyak 33 Portal Institusi MOOC Politeknik 

telah diwujudkan di dalam Portal MOOC Politeknik Malaysia.  

 

Portal MOOC Politeknik menempatkan kursus-kursus MOOC yang 

dibangunkan di peringkat JPP dan ditadbir oleh BIPD. Manakala Portal 

Institusi MOOC Politeknik ini menempatkan kursus-kursus MOOC 

yang dibangunkan di peringkat politeknik dan ditadbir oleh Pegawai 

ePembelajaran Politeknik. 

 
 

 
 

Rajah 1.2.1: Paparan Portal MOOC Politeknik 

Rajah 1.2.2: Paparan Senarai Portal Institusi MOOC Politeknik  

Rajah 1.2.3: Contoh Paparan Portal Institusi MOOC Politeknik 

2. AMALAN PEMBANGUNAN MOOC  

 
Pembangunan MOOC memerlukan perancangan yang teliti dari 

sudut kandungan, penilaian, rekabentuk dan aspek – aspek lain yang 

berkaitan bagi memastikan pelaksanaannya dapat mencapai objektif 

yang ditetapkan. Pembangunan MOOC melibatkan beberapa fasa 

seperti dalam Rajah 2.1. 

 

 

 
 

Rajah 2.1: Fasa Pembangunan MOOC 

2.1.0  Fasa Pemilihan Kursus 
 

Pemilihan kursus perlu dilaksanakan dengan teliti supaya MOOC yang 

dihasilkan menepati kehendak kurikulum dan dapat digunakan dalam 

penyampaian pembelajaran dan pengajaran politeknik dan kolej 

komuniti malaysia.  

 

MOOC perlu dibangunkan meliputi keseluruhan tajuk silibus kursus 

merujuk kepada dokumen kurikulum semasa. Secara amnya, kursus 

yang dipilih terdiri daripada kursus berasaskan teori atau mempunyai 

campuran teori dan praktikal/tutorial. Bagi kursus yang mempunyai 

elemen praktikal sepenuhnya, ianya tidak disarankan untuk dipilih 

sebagai kursus MOOC. 

 

2.1.1. Kursus Atas Talian Sepenuhnya (Fully Online) 

 

Namun begitu, terdapat beberapa perincian bagi membolehkan 

sesuatu kursus dipilih sebagai kursus MOOC dan ditawarkan sebagai 

kursus MOOC secara atas talian sepenuhnya (fully online). Kursus-

kursus tersebut perlu memenuhi syarat-syarat berikut:    

1. Kursus yang melibatkan teori sahaja atau campuran teori dan 

tutorial, atau; 

2. Kursus yang mempunyai campuran teori dan praktikal perlu 

dipastikan bahawa kursus tersebut boleh dijadikan kursus 

pembelajaran teradun (rujuk kepada Blended Learning 

Distribution Table (BLDT)) seperti dalam Rajah 2.1.1.1. Namun, 

perlu dipastikan juga elemen praktikal kursus tersebut tidak 

memerlukan peralatan/bahan daripada makmal/bengkel, atau; 

3. Kursus yang mempunyai elemen praktikal sepenuhnya tetapi 

berasaskan perisian yang boleh dimiliki oleh semua orang tanpa 

melibatkan kos yang tinggi.  

Rajah 2.1.1.1: Blended Learning Distribution Table (BLDT) 

 

2.1.2. Kursus Pembelajaran Teradun (Blended Learning) 

 

Namun, bagi kursus yang akan ditawarkan sebagai kursus secara 

pembelajaran teradun, ianya mestilah terdiri daripada kursus yang 

mempunyai campuran teori dan praktikal dan perlu dipastikan 

bahawa kursus tersebut boleh dijadikan kursus pembelajaran 

teradun (rujuk kepada Blended Learning Distribution Table (BLDT) 

dalam Rajah 2.1.1.1 di atas). 

 

2.1.3. Kursus Pendek (Short Course) 

 

Manakala bagi penawaran kursus pendek, ianya merupakan satu 

kursus MOOC yang dibangunkan tanpa merujuk kepada silibus 

kurikulum tetapi menekankan kepada keperluan pengetahuan 

semasa yang diperlukan sebagai nilai tambah kepada pelajar sama 

ada pelajar politeknik dan kolej komuniti atau pelajar luar.  

 

2.1.4. Bahasa Penyampaian 

 
Bahasa penyampaian bagi kursus MOOC perlu merujuk kepada silibus 

kurikulum. Namun, Bahasa Inggeris sangat digalakkan untuk 

dijadikan sebagai bahasa penyampaian MOOC dalam mencapai 

objektif pembangunan MOOC iaitu meluaskan akses pendidikan 

kepada semua lapisan masyarakat sama ada di peringkat kebangsaan 

mahupun antarabangsa. 

 

Bagi memastikan penggunaan bahasa yang betul, satu Sijil 

Pengesahan Bahasa perlu dilengkapkan oleh pembangun kursus 

MOOC. Sijil Pengesahan Bahasa ini perlu dilengkapkan oleh Ketua 

Unit Bahasa Inggeris. Bagi politeknik dan kolej komuniti yang tidak 

mempunyai Ketua Unit Bahasa Inggeris, pensyarah Bahasa Inggeris 

juga boleh melengkapkan sijil pengesahan tersebut. 

 

Sebelum melengkapkan Sijil Pengesahan Bahasa, Ketua Unit atau 

pensyarah tersebut perlu membuat semakan bahasa bagi semua 

kandungan dan aktiviti penilaian bagi kursus MOOC tersebut. 

 

 
Rajah 2.1.4.1: Contoh Sijil Pengesahan Bahasa 

 
 
2.1.5. Fasa Pembangunan Kursus 
 
 
Setelah menentukan kursus MOOC, fasa seterusnya adalah Fasa 

Kedua iaitu Fasa Pembangunan Kandungan MOOC. Fasa kedua ini 

merupakan fasa yang memerlukan kreativiti bagi merekabentuk 

pembelajaran atas talian yang semestinya berbeza kaedahnya 

dengan pembelajaran secara bersemuka. Walaubagaimanapun, 

pencapaian kepada Hasil Pembelajaran Kursus (HPK) perlu 

diutamakan. Dalam fasa ini beberapa peringkat pembangunan perlu 

dilaksanakan seperti Rajah 2.2.1.   

 

 

 
 

Rajah 2.2.1: Peringkat Pembangunan Kursus 

 

2.1.6. Penyediaan Kerangka Kursus MOOC 

 

Sebelum pembangunan MOOC dimulakan, penyediaan rangka kursus 

perlu dibuat bagi memastikan semua kandungan kursus dan aktiviti 

pembelajaran dapat dirangkumkan dalam kursus MOOC tersebut 

serta seterusnya mencapai HPK. Contoh kerangka kursus adalah 

seperti Rajah 2.2.1.1. 

 

 
 

Rajah 2.2.1.1: Contoh Kerangka Kursus  
 
 
2.1.7. Penyediaan Bahan Kandungan 

Kursus yang dihasilkan tidak akan lengkap tanpa bahan kandungan 

yang bersesuaian bagi membolehkan pencapaian HPK. Bahan 

kandungan boleh dibangunkan sendiri oleh pensyarah ataupun 

menggunakan bahan kandungan sedia ada yang telah dibangunkan 

dan dikongsi oleh orang lain. Kebanyakan bahan kandungan adalah 

dalam bentuk teks, video, podcast, imej, web 2.0 dan lain-lain. 

Kebanyakan bahan kandungan yang digunakan di dalam kursus 

terdiri daripada pelbagai bentuk bagi memastikan kandungan kursus 

dapat disampaikan dengan cara yang lebih berkesan. 

 

 

Rajah 2.2.2.1: Contoh Bahan Kandungan Berbentuk Video 
 

 
 

Rajah 2.2.2.2: Contoh Bahan Kandungan Berbentuk Imej 

Rajah 2.2.2.3: Contoh Bahan Kandungan Berbentuk Web 2.0 
 

 

2.1.8. Reka bentuk Aktiviti Pembelajaran 

 

Reka bentuk aktiviti pembelajaran menekankan keperluan 

pencapaian HPK. Aktiviti pembelajaran ini boleh dilaksanakan dalam 

pelbagai bentuk bagi memastikan ianya dapat membantu menilai 

pemahaman pelajar berkaitan kandungan kursus, meningkatkan 

minat pelajar dan menggalakkan kreativiti di kalangan mereka. 

Ternyata MOOC amat menekankan pembelajaran berpusatkan 

pelajar yang memberi ruang kepada reka bentuk aktiviti 

pembelajaran yang melibatkan penglibatan aktif pelajar melalui 

ruangan forum dan lain-lain. Selain itu, aktiviti yang direka bentuk 

perlulah menggalakkan interaksi sesama pelajar.  

Rajah 2.2.3.1: Contoh Aktiviti Pembelajaran Berbentuk Objektif 

Rajah 2.2.3.2: Contoh Aktiviti Pembelajaran Berbentuk Subjektif 
(Refleksi) 

2.1.9. Reka bentuk Instruksional 

 

Reka bentuk instruksi adalah berasaskan kepada kandungan dan 

aktiviti pembelajaran bagi memenuhi keperluan HPK dan 

digabungkan dengan model reka bentuk pengajaran instruksi Gagne 

(Gagne 9 Events of Instruction). Setiap topik memerlukan bahan 

kandungan dan aktiviti pembelajaran yang pelbagai bergantung 

kepada kesesuaian dan kreativiti masing-masing. 

 

 

 
Rajah 2.2.4.1: Gagne (Gagne 9 Events of Instruction) 

2.2.Audit 
 
Setelah selesai fasa pembangunan kursus, seterusnya proses audit 

perlu dilaksanakan. Audit yang dilaksanakan adalah dengan 

menjalankan penilaian kepada kandungan dan aktiviti pembelajaran 

kursus bagi menambah nilai dan memastikan kursus tersebut adalah 

berkualiti dan telah sedia untuk ditawarkan.  

 

Pelaksanaaan audit bagi kursus adalah merujuk kepada rubrik 

penilaian yang telah ditetapkan yang merangkumi beberapa item 

penilaian seperti Rajah 2.2.4.1. 

 

 
 

Rajah 2.3.1: Item Penilaian Audit 
 
Seterusnya rajah  di bawah merupakan perincian kriteria penilaian 
audit bagi setiap item. 

Rajah 2.3.2: Kriteria Penilaian Item Course Listing Page 
 



26 
 

 
 
 

Rajah 2.3.3: Kriteria Penilaian Item Promotional Page 

Rajah 2.3.4: Kriteria Penilaian Item HomePage 

 
 

 
 

Rajah 2.3.5: Kriteria Penilaian Item Getting Started 

Rajah 2.3.6: Kriteria Penilaian Item Content 
 
 
 

 
 

Rajah 2.3.7: Kriteria Penilaian Item Final Activity 
 



30 
 

 
 

Rajah 2.3.8: Kriteria Penilaian Overall Course design 
 
 
 
2.3.Kajian Rintis 
 
Kursus yang telah melalui fasa audit akan dibuka secara atas talian 

kepada sebilangan responden bagi melaksanakan kajian rintis.  Kajian 

ini dilaksanakan bagi mengenalpasti kelemahan yang ada pada 

kandungan, aktiviti pembelajaran dan juga tempoh masa 

pelaksanaan kursus ini.  

 

Soal selidik akan disediakan bagi mengumpul maklumbalas berkaitan 

kajian rintis ini. Kelemahan yang dikenalpasti di peringkat ini perlu 

ditambahbaik bagi memastikan penawaran kursus ini dapat 

dilaksanakan dengan lancar dan menepati objektif yang ditetapkan. 

2.4.Penawaran 
 
Proses terakhir dalam pembangunan kursus adalah penawaran. 

Secara lazimnya, untuk menentukan tempoh penawaran bagi 

sesuatu kursus, jam pembelajaran pelajar (Student Learning Time-

SLT) ialah 40 notional learning hours bersamaan 1 jam kredit. Secara 

purata, MOOC yang mempunyai 1-3 jam kredit ditawarkan antara 5 - 

14 minggu. 

 

Penawaran kursus kebiasaannya berlaku dalam dua (2) cara seperti 

berikut: 

1) Dalam sesi 

 

Bagi penawaran kursus secara Dalam Sesi, tarikh mula dan tarikh 

akhir bagi kursus tersebut telah ditetapkan dan dinyatakan. Pelajar 

perlu terlibat dalam proses pembelajaran mengikut tarikh yang telah 

ditetapkan. 

 

2) Kadar sendiri 

Bagi penawaran kursus secara kadar kendiri, pelaksanaan kursus ini 

adalah secara fleksible iaitu pelajar boleh mencapai kandungan dan 

melengkapkan aktivii kursus tersebut bila-bila masa sahaja dalam 

tempoh penawaran kursus. 

3 
CARTA ALIR PEMBANGUNAN MOOC 

3. CARTA ALIR PEMBANGUNAN MOOC 
 
 
Pembangunan kursus perlu melalui aliran proses-proses tertentu 

seperti Rajah x bagi memastikan kursus yang ditawarkan menepati 

keperluan dan kualiti yang telah ditetapkan. Namun begitu, aliran 

tersebut boleh diubah suai mengikut keperluan pembangunan kursus 

masing-masing.  

 

 

 
 
 

 
 
 
 
 
 
 
 
 
 
 
 
 
 
 
 
 

Rajah 3.1: Carta Alir Pembangunan MOOC 

BAHAGIAN B:  

TATACARA PEMBANGUNAN MOOC 

TOPIK 1 
ASAS PEMBANGUNAN PLATFORM 

MOOC OPENLEARNING.COM 
SUB TOPIK: 

1.1  Mencipta URL Kursus 

1.2  Fungsi “Roles and Permissions” 

1.3  Kursus Persendirian atau Berbayar 

1.4  Memahami Kelas 

1.5  Menetapkan Tarikh Pelaksanaan 

1.6  Menerbitkan Sijil  

1.1 Mencipta URL Kursus Anda 

Adakah anda sudah bersedia untuk membangunkan platform 

MOOC kursus anda? Jom! 

 

1.1.0 Daftar Platform Kursus  

Langkah 1: Pergi ke halaman Create a Course 

(https://www.openlearning.com/courses/create/)

Langkah 2: Taipkan nama kursus (Course name) pilihan anda 

dan ketik Create my course. Anda sudah sedia untuk 

membangunkan platform MOOC di OpenLearning. 

NOTA PENTING: URL kursus tidak boleh diubah sekali dibuat. 

 

1.1.1 Setup Wizard 

Setelah berjaya mencipta URL kursus, anda akan diarahkan ke 

halaman Setup Wizard yang tersedia di dalam kursus anda.  

 

Setup Wizard akan membimbing anda secara langkah demi 

langkah untuk membangunkan platform kursus. Setiap kali 

anda selesai membangunkan sesebuah modul, pergi ke Setup 

Wizard dan klik Done di sebelah setiap item yang anda 

selesaikan. 

 

 

1.1.2 Course Quality Review Criteria  

Setup Wizard juga mendorong anda untuk meneroka Course 

Quality Review Criteria dan bagaimana proses semakan kursus 

dilakukan oleh pihak Open Learning. Panduan dan tips yang 

dipandu oleh dokumen Course Quality Review Criteria 

merupakan amalan terbaik dalam menyediakan rekabentuk 

platform kursus dan seterusnya memudahkan proses semakan 

platform anda untuk disenaraikan di Marketplace Course 

(Open Learning). 

1.2 Fungsi “Roles and Permissions” 

Setelah berjaya mencipta URL platform kursus, anda mungkin 

ingin menetapkan peranan individu yang akan terlibat dalam 

kursus ini. Sekiranya anda masih belum mengenalpasti peranan 

individu yang terlibat, anda boleh menetapkannya kemudian.  

Pembangun platform boleh menetapkan peranan individu 

sama ada mereka adalah pentadbir kursus (admins), fasilitator 

(facilitator), pereka soalan penilaian (assessment designers), 

penilai (assessors) atau pelajar (student).  

 

Seorang pentadbir kursus (Course admin) adalah individu yang 

terlibat dalam merancang, membina dan mengemaskini kursus. 

Seorang pentadbir kursus mempunyai kuasa penuh untuk 

mengakses platform kursus dan mengemaskini semua tab 

menu (Course Setup, Administer Students, Assessment). 

Seorang fasilitator (Facilitator) adalah individu yang bertindak 

sebagai pemudahcara bagi sesebuah kursus apabila sedang 

aktif (live) dan boleh dirujuk oleh pelajar. Peranan utama 

fasilitator adalah untuk melibatkan diri dan berinteraksi dengan 

pelajar. Fasilitator tidak boleh mengedit atau mengubah suai 

kandungan. Anda mungkin seorang pentadbir dan fasilitator, 

atau anda mungkin mempunyai orang yang berbeza yang 

menjalankan peranan ini. Fasilitator mempunyai akses kepada 

tab Administer Students sahaja. Seorang pelajar (Student) 

hanya boleh mengakses platform kursus yang aktif sahaja. 

 

1.3.0 Bagaimana menambah Pentadbir Kursus? 

Untuk menambahkan individu sebagai pentadbir kursus, anda 

harus pergi ke halaman Course Setup > Advanced dan taipkan 

nama pengguna OpenLearning  mereka. Sekiranya kursus anda 

berada dalam sesebuah rangkaian institusi, anda perlu 

menambahnya (individu) kepada institusi sebelum 

menjadikannya sebagai pentadbir kursus. 

1.3.1  Bagaimana menambah Fasilitator? 

Untuk menambah seseorang sebagai fasilitator, pergi ke 

halaman Course Setup > Roles dan taipkan nama pengguna 

OpenLearning mereka. Seterusnya tandakan peranan mereka 

sebagai fasilitator. 

1.3 Kursus Persendirian atau Berbayar 

Setiap pentadbir kursus boleh menentukan jenis capaian 

platform yang dibangunkan dan siapa yang boleh mengakses 

kepada platform tersebut:  

a) Anyone (Sesiapa sahaja dengan akaun OL boleh menyertai. 

Ia percuma). 

b) Paid (Hanya pengguna yang membuat bayaran boleh 

mendaftar).  

c) Requires activation code (Hanya pengguna yang 

mempunyai kod boleh menyertai). 

d) Invite only (Hanya pengguna yang dijemput sahaja boleh 

mendaftar). 

Anda boleh mengemaskini tetapan ini dengan pergi ke Course 

Setup > General. 

 

1.3.0 Menetapkan Cara Pelajar Mengakses ke 

Platform Kursus 

a) Open MOOC (Platform sentiasa aktif dan boleh diakses 

pada bila-bila masa sahaja) 

b) Self-paced (Membenarkan pelajar untuk pergi mengikut 

kadar mereka sendiri - setiap modul boleh diakses apabila 

modul sebelumnya selesai.) 

c) Scheduled (Selain daripada tarikh mula kursus, anda juga 

boleh memilih tarikh untuk setiap modul apabila ia tersedia. 

Atau, anda juga boleh memilih untuk membolehkan pelajar 

meneruskan dengan pantas pada tahap mereka sendiri - 

setiap modul boleh didapati apabila modul terdahulu 

selesai.) 

 

Anda boleh mengemaskini tetapan ini dengan pergi ke 

Administer students > Timeline. 

1.4 Memahami Kelas  

Kelas adalah kohot pelajar yang menyempurnakan kursus 

secara bersama. Anda boleh mempunyai beberapa kelas yang 

berlangsung pada masa yang sama, atau berlangsung pada 

masa yang berlainan. 

 

1.5 Menetapkan Tarikh Pelaksanaan 

Menetapkan tarikh mula kursus bermakna pelajar tidak boleh 

mengakses kursus sehingga tarikh ini tiba. Anda juga boleh 

menetapkan tarikh pelepasan berperingkat untuk modul 

tertentu, atau melepaskannya bersama-sama. 

TIPS: Aktifkan halaman promosi kursus anda selama beberapa 

minggu sebelum tarikh mula kursus sehingga anda mempunyai 

banyak waktu untuk mempromosikan kursus anda dan 

meningkatkan pendaftaran. 

1.5.0 Menetapkan Tarikh Mula Kursus 

Untuk menetapkan tarikh mula kursus, pergi ke Course 

Setup>General> Change Class dan kemaskini Course material 

available date. 

 

 

1.6 Menerbitkan Sijil 

Sebagai pentadbir kursus, anda boleh membenarkan pelajar 

untuk menerima sijil tamat kursus (secara percuma atau 

berbayar) apabila selesai sahaja melaksanakan semua aktiviti 

dalam kursus.  

Langkah 1: Pergi ke Certification > Settings. 

Langkah 2: Tentukan sama ada anda ingin menyediakan sijil 

OpenLearning percuma (diberikan secara automatik pada 

kemajuan 100%), atau sijil berbayar. 

 

Langkah 3: Pergi ke Certification > Appearance dan sediakan 

penampilan sijil anda. 

TOPIK 2 
REKA BENTUK ANTARAMUKA KURSUS 

DAN HALAMAN PROMOSI  
SUB TOPIK: 

2.0  Mereka bentuk Penampilan Kursus 

2.1  Memuat-naik Imej Promosi Kursus 

2.2  Membangunkan Halaman Promosi    
 Kursus 

2.0 Mereka bentuk Penampilan Kursus 

Berikut adalah panduan untuk menghasilkan reka bentuk 

penampilan kursus yang berkualiti: 

a) Menggunakan imej yang relevan dan menarik. 

b) Rekabentuk halaman secara visual yang menarik dan 

tersusun mengikut logik. 

c) Menggunakan bahasa, arahan dan penerangan sepanjang 

kursus dengan cara yang mesra, jelas dan boleh membina 

hubungan dengan pelajar. 

d) Bebas daripada kesalahan tatabahasa dan ejaan. 

Anda boleh merekabentuk penampilan kursus yang menarik 

melalui penggunaan imej yang betul, cara bagaimana anda 

merancang dan menyusun halaman kursus, dan yang paling 

penting adalah cara anda memberi arahan dan penjelasan bagi 

setiap modul dalam kursus. Salah satu ciri penting yang perlu 

ada dalam perancangan halaman kursus adalah reka bentuk 

halaman mestilah mesra dan tidak terlalu formal, ceria dan 

sentiasa respon terhadap aktiviti pelajar. 

Untuk menjamin kualiti dan integriti kursus anda, pastikan 

tulisan anda bebas daripada kesilapan tatabahasa atau 

dicadangkan menggunakan kemudahan web Grammarly 

(https://www.grammarly.com/grammar-check) untuk 

mengimbas tulisan anda. 

2.0.1 Penggunaan Imej 

Penggunaan imej yang relevan dan menarik (termasuk animasi 

GIF) untuk berkomunikasi secara visual dengan pelajar 

merupakan alat yang berkuasa untuk menarik minat pelajar 

kekal di dalam kursus. 

Imej boleh digunakan untuk: 

a) untuk menunjukkan atau menyokong konsep yang anda 

cuba jelaskan 

b) sebagai analogi, atau cara alternatif untuk menyampaikan 

idea 

c) untuk menyampaikan emosi untuk berhubung dengan 

pelajar 

d) sebagai bahan humor 

 

 

 

 

Imej juga boleh digunakan sebagai sebahagian daripada aktiviti. 

Sebagai contoh, untuk menunjukkan bagaimana anda boleh 

menggunakan imej pada halaman untuk meningkatkan 

pengalaman pelajar dan perasaan dalam kursus, bayangkan 

anda mengajar tentang bagaimana sejarah menganggap 

bahawa Bumi adalah rata. 

Seiring dengan artikel, video, dan sumber-sumber lain, imej 

juga boleh dijadikan pilihan untuk diletakkan pada halaman 

anda: 

1. Imej 1: Bumi rata 

Menunjukkan atau menyokong konsep ini 

2. Imej 2: Bumi adalah rata seperti meja ini 

 

Konsep analogi bagi bumi adalah rata 

 

3. Imej 3: “Tunggu, bukankah bumi itu bulat?” 

Menyampaikan emosi untuk berhubung dengan pelajar 

4. Imej 4: “Adakah kamu pasti?” 

 

Sebagai humor (bahan jenaka) 

2.0.2 Kredit kepada sumber 

Dalam konteks pendidikan, imej digunakan secara bebas selagi 

tidak ada unsur komersial. Oleh itu, anda tidak harus 

mengenakan bayaran untuk sesebuah kursus. Amalkan 

menyatakan sumber imej yang digunakan sebagai tanda 

berterima kasih dan rasa tanggungjawab.  

 

 

2.1 Memuat naik Imej Promosi Kursus 

Berikut adalah panduan untuk merekabentuk halaman 

promosi kursus yang berkualiti:  

a) Mempunyai tajuk kursus yang relevan dan menarik 

perhatian 

b) Memiliki imej lakaran kursus yang relevan dan menarik 

c) Mempunyai video / imej promosi kursus yang berkaitan 

dan menarik 

d) Mempunyai imej sepanduk kursus (course banner) yang 

menarik dan berkaitan yang merangkumi tajuk kursus 

e) Mengandungi maklumat penting yang perlu diketahui oleh 

para pelajar untuk mendaftar 

Walaupun URL kursus anda tidak boleh diubah, anda masih 

boleh mengemaskini tajuk kursus anda. Ciptalah nama kursus 

yang menarik, relevan dan tidak terlalu panjang. 

 

Imej pengenalan kursus (iaitu sepanduk kursus, lakaran kursus, 

imej / video halaman promosi kursus) harus relevan dengan 

tajuk kursus dan menarik minat pelajar tentang kursus 

tersebut. 

Sekiranya anda mempunyai warna rasmi jabatan sebagai 

jenama organisasi, gambaran kursus adalah ruang terbaik 

untuk mencerminkan penjenamaan jabatan anda. 

 

Anda boleh menggunakan web 2.0 seperti Canva (percuma) 

atau Photoshop (dibayar) untuk membuat imej kursus anda. 

Untuk menghasilkan gambar yang menarik dan percuma, 

bolehlah menggunakan web 2.0 seperti Canva 

(http://www.canva.com) sebagai alat penghasilan imej kursus 

anda. 

 

Berikut adalah beberapa contoh imej yang didapati daripada 

platform Komunikasi Optik di Hujung Jari anda! yang boleh 

didapati daripada OpenLearning.com: 

1. Thumbnail kursus (Course thumbnail). 

2. Halaman promosi kursus (Promo page). 

3. Sepanduk kursus (Course banner). 

2.1.0 Bagaimana menukar penampilan platform 

kursus  

Untuk menambah sepanduk kursus, warna tema dan imej 

latarbelakang:  

 

Langkah 1: Pergi ke halaman Course Setup > Appearance. 

Langkah 2: Muat naik imej sepanduk anda (saiz disyorkan: 2340 

x 340 piksel). 

 

 

Langkah 3: Kemaskini tema dan latar belakang anda. 

Untuk menambah Course thumbnail ke dalam platform kursus: 

Langkah 1: Pergi ke halaman Course Setup > General. 

 

 

Langkah 2: Muat naik lakaran kursus anda (saiz disyorkan: 600 

x 400 piksel). 

2.1.1 Merekabentuk halaman promosi kursus 

Halaman promosi kursus merupakan halaman terpenting untuk 

menarik minat pelajar. Ianya merupakan tempat untuk 

memasarkan kursus anda kepada pelajar yang berpotensi. 

 

Penyusunan perkataan harus ditulis dengan cara yang menarik 

dan menyediakan maklumat utama yang perlu pelajar ketahui 

untuk mendaftar. Sertakan ringkasan kursus, objektif 

pembelajaran anda dan gambaran keseluruhan modul anda. 

Lebih menarik halaman promosi anda, lebih besar peluang 

untuk meningkatkan bilangan pendaftaran pelajar. 

 

Terdapat ruang disediakan untuk meletakkan sama ada imej 

atau video promosi kursus. Pastikan ianya dapat menarik minat 

pelajar yang berpotensi. 

TOPIK 3 
MEMBINA KANDUNGAN KURSUS 

DAN MERANCANG AKTIVITI 
 

SUB TOPIK: 

3.1  Menyediakan Objektif Pembelajaran 
3.2  Menyediakan Modul Kursus 
3.3  Mencipta halaman kursus 
3.4  Menambah kandungan dan sumber 
3.5  Merancang aktiviti hebat 
3.6  Menetapkan laman utama kursus anda 

3.1 Menyediakan Objektif Pembelajaran 

Objektif pembelajaran (learning objective) adalah pernyataan 

yang menggambarkan apa yang pelajar akan dapat lakukan 

setelah berakhirnya kursus anda. 

 

Objektif pembelajaran biasanya bermula dengan: "Pada akhir 

kursus ini, pelajar akan dapat ...", diikuti dengan kata kerja yang 

berkaitan dan berakhir dengan objek pernyataan. 

 

Contoh objektif pembelajaran dalam platform kursus 

Welcome to Elementary of Mathematics 

(https://www.openlearning.com/courses/elementary-of-

mathematics):   

By the end of the course, you should be able to: 
 
Apply the basic concept of set 
Solve the system of equations and inequalities and 
bussiness mathematics 
Apply the basic concept of calculus 

https://www.openlearning.com/courses/elementary-of-mathematics
https://www.openlearning.com/courses/elementary-of-mathematics

Anda harus merancang semua kandungan kursus dan aktiviti 

yang menyumbang kepada objektif pembelajaran yang anda 

tetapkan. 

 

  

 

 

 

 

Untuk penggunaan senarai kata kerja, anda disyorkan merujuk 

kepada kata kerja daripada Googling Bloom's Taxonomy (dan 

memberi tumpuan kepada aras pemikiran lebih tinggi seperti 

membuat, menilai dan menganalisis). 

 

 

 

Objektif 1 

Objektif 2 

Objektif 3 

Objektif 

Halaman 
 

Halaman 
 

Halaman 
 

Kandungan & 

TIPS: Cuba elakkan daripada menggunakan kata kerja yang 

tidak jelas dan sukar untuk diukur, seperti: 

a) Menghargai 

b) faham 

c) berjaga-jaga dengan 

d) tahu 

e) belajar 

f) membiasakan diri dengan 

 

Ini kerana pada bahagian akhir kursus anda, anda harus 

mengukur sejauhmana objektif pembelajaran dapat dicapai 

oleh pelajar. Kata kerja ‘faham’ adalah tidak mudah untuk 

diukur. 

 

3.1.1. Bagaimana menyediakan Objektif 

Pembelajaran 

Dalam platform openlearning.com, anda boleh menetapkan 

objektif pembelajaran serta tag objektif pembelajaran. 

Tambahkan Label (tag) objektif pembelajaran ke halaman 

kursus untuk menunjukkkan penjajaran antara aktiviti 

pembelajaran dan objektif pembelajaran (hubungkait apa 

dipelajari oleh pelajar mengenai halaman berkaitan dengan 

objektif pembelajaran). Label objektif pembelajaran juga boleh 

digunakan untuk penilaian. 

 

Langkah 1: Pergi ke halaman Course Setup > Outcomes 

Langkah 2: Taipkan objektif dan labelkan objektif anda. 

 

 

Langkah 3: Pada setiap halaman kursus anda, labelkan dengan 

label objektif  yang berkaitan dengannya. 

3.2 Menyediakan Modul Kursus 

 Ciri-ciri penyediaan modul yang baik adalah: 

a) Adakah berkaitan dengan objektif pembelajaran? 

b) Struktur kursus yang baik dengan aliran yang relevan dan 

logik. 

c) Bina pengetahuan topik dengan sewajarnya. 

 

Sekarang anda telah pun berjaya menyediakan objektif 

pembelajaran kursus. Kini anda harus menentukan topik utama 

yang perlu dipelajari oleh pelajar untuk mencapai objektif 

pembelajaran yang telah ditetapkan. Proses ini dikenali sebagai 

penyediaan modul. 

 

Penghasilan modul akan memberikan gambaran keseluruhan 

struktur pembelajaran dalam kursus anda. 

Penyusunan struktur modul yang baik dan bersesuaian juga 

penting kepada pelajar untuk tidak hanya mendapat 

pengetahuan berkenaan topik sahaja, tetapi juga untuk 

menarik perhatian pelajar. 

 

3.2.0 Bagaimana menyediakan Modul dalam 

OpenLearning 

Untuk membangunkan modul, pergi ke Course Setup > 

Content. 

Kursus 

Modul Modul Modul Modul 

Halaman Halaman Halaman 

Anda digalakkan membangunkan halaman Pengenalan Kursus 

sebagai modul pertama kursus anda. Nyatakan garis panduan 

kursus dan maklumat umum yang dirasakan perlu untuk kursus 

anda. 

Selepas itu, susun modul anda dengan mengikut topik dan 

kesesuaian agar dapat menjadikan kursus lebih menarik dan 

mudah difahami. Gunakan tulisan dan bahasa yang mudah 

untuk menangkap perhatian mereka dari awal. 

3.3 Mencipta Halaman Kursus 

Kandungan setiap modul akan menjadi halaman kursus (pages) 

dalam platform openlearning. Halaman kursus adalah tempat 

anda boleh merekabentuk dan mengatur kandungan, media, 

dan aktiviti. 

Ikuti langkah-langkah di bawah untuk mencipta halaman 

kursus dalam modul anda.  

Langkah 1: Pergi ke halaman Course Setup > Content. 

Langkah 2: Untuk mencipta modul baharu, taipkan nama 

modul dan tekan Enter. 

Langkah 3: Untuk mencipta halaman kursus baharu, taipkan 

nama halaman dan tekan Enter.  

 

Langkah 4: Untuk menambah halaman sedia ada, taipkan 

nama itu dan pilih dari dropdown. 

3.3.0 Menambah Thumbnail pada Halaman Kursus 

Setiap halaman yang dicipta dapat dilihat oleh pelajar dari tab 

menu Learning Activities.  

 

Sebaiknya setelah mencipta halaman kursus, anda harus 

memasukkan Course Thumbnail bagi halaman tersebut. Jika 

tidak, kursus anda akan kelihatan seperti ia masih dalam proses 

yang sedang berjalan. 

3.4 Menambah Kandungan & Sumber 

Ciri-ciri kandungan kursus dan penggunaan sumber yang baik: 

a) Adakah berkaitan dengan objektif pembelajaran? 

b) Adakah berkaitan dengan topik modul? 

c) Adakah isi kandungan dan sumber disusun pada halaman 

dengan cara yang boleh memaksimumkan kesan 

pembelajaran dan penglibatan pelajar? 

d) Gunakan pelbagai sumber dalam cara yang bermakna 

(Video, teks, imej, audio) 

 

Kini anda telah mempunyai senarai objektif pembelajaran 

kursus, struktur modul dan senarai halaman yang perlu ada 

dalam modul. Seterusnya anda harus menentukan kandungan 

dan sumber yang akan anda kongsikan dengan pelajar. 

Sebagai contoh, dalam kursus Introduction to Computer 

System, Modul 2: Computer Assembly and Installation, anda 

ingin mencari sumber dan kandungan yang relevan untuk 

halaman bertajuk: "Assemble Computer System." 

Kandungan dan sumber yang mungkin anda gunakan di 

halaman ini boleh: 

• Video pemasangan komponen komputer. 

• Infografik langkah demi langkah pemasangan komputer. 

• Pautan ke laman web dan kandungan bertulis tips 

pemasangan komputer. 

• Artikel mengenai komponen komputer. 

Kandungan dan sumber dalam kursus anda mestilah relevan 

dengan objektif pembelajaran, topik dan halaman modul, dan 

ianya perlu disusun dengan cara yang boleh membantu pelajar 

mempelajari topik dengan lebih baik. 

Bayangkan anda sedang mencipta pengalaman untuk pelajar 

berhubung dengan topik tertentu. Adakah terdapat perkara 

yang menarik mengenai topik yang benar-benar akan menarik 

minat pelajar? Ya, mulakan dengan itu! Atau bolehkah anda 

menghubungkan topik ini kepada kehidupan pelajar anda 

dengan cara yang menyeronokkan atau bermakna? 

 

3.4.0 Bagaimana membangunkan Halaman Kursus 

Anda boleh menyisipkan pelbagai sumber pada halaman 

kursus, termasuk video, teks, artikel (embedded) dan fail audio. 

 

 

Ikuti langkah-langkah di bawah untuk menambah sumber ke 

halaman anda: 

Langkah 1: Navigasi ke halaman yang ingin anda tambahkan 

kandungan dan klik Edit. 

 

 

Langkah 2: Dalam panel di sebelah kiri, terdapat pelbagai 

widget yang boleh anda tambahkan ke halaman anda. Pilih 

salah satu widget dan seret ke halaman anda. 

 

Langkah 3: Tambah kandungan yang berkaitan dengan widget 

dan sesuaikan tetapan seperti yang diperlukan. 

Klik Finish Editing setelah selesai mengemaskini halaman. 

3.5 Merancang Aktiviti Pembelajaran 

Ciri-ciri aktiviti pembelajaran yang baik: 

a) Adakah ianya berkaitan dengan objektif pembelajaran? 

b) Adakah ianya berkaitan dengan topik kursus dan halaman? 

c) Mampu menarik minat pelajar, motivasi dan keseronokan 

dalam pembelajaran 

d) Membolehkan interaksi dan pembelajaran sosial di 

kalangan pelajar  

e) Membenarkan pelajar mengulangkaji pembelajaran 

mereka 

f) Menggalakkan sumbangan sumber daripada pelajar 

(contohnya menggunakan widget teks, kongsi gambar, 

kongsi fail, kirimkan komen) 

Aktiviti pembelajaran adalah pengisian halaman yang direka 

bentuk untuk membolehkan pelajar memahami topik dengan 

lebih mendalam. Aktiviti pembelajaran yang baik adalah aktiviti 

yang melibatkan pelajar secara aktif - di mana mereka boleh 

berkongsi maklumat dan berdiskusi secara atas talian. 

Menonton video, membaca kandungan bertulis, mendengar 

podcast dan membaca artikel juga merupakan aktiviti 

pembelajaran, tetapi ianya lebih kepada pembelajaran secara 

pasif. Pembelajaran yang berkesan akan berlaku bila adanya 

aktiviti-aktiviti yang memerlukan penglibatan pelajar secara 

aktif. 

 

Sebagai contoh, dalam kursus Introduction to Computer 

System, beberapa aktiviti pembelajaran di mana pelajar aktif 

mungkin: 

• Pelajar memuatnaik contoh-contoh kad grafik terkini. 

• Pelajar menyelesaikan aktiviti silangkata berkaitan 
komponen komputer. 

• Pelajar menyelesaikan aktiviti susun atur jenis peranti 
input dan output mengikut kategori. 

 

 

 

 

 



84 
 
3.5.0 Tatacara Merekabentuk Aktiviti  

Mulakan dengan objektif pembelajaran anda 

Apa yang anda ingin pelajar capai di akhir pembelajaran? 

Aktiviti yang dicipta mesti boleh membantu pelajar mencapai 

objektif pembelajaran. 

Perbanyakkan aktiviti aktif 

Sebaik sahaja anda telah membuat keputusan mengenai 

objektif pembelajaran anda, mungkin ada beberapa cara yang 

berbeza yang dapat anda bentuk pengalaman untuk 

mencapainya. Contoh, beberapa jenis aktiviti: 

 

• Pantulan (reflections) 

• Memainkan peranan (role plays) 

• Senario (scenarios) 

• Perbincangan (discussions) 

• Mewujudkan sesuatu (creating something) 

c) Pilih aktiviti pembelajaran yang terbaik 

Kini anda mempunyai senarai beberapa aktiviti yang difikirkan 

sesuai untuk dimuatkan ke dalam kursus anda. Anda perlu 

memilih aktiviti pembelajaran yang mampu memberi 

pengalaman terbaik untuk mencapai objektif pembelajaran 

anda. 

Cuba letakkan diri anda sebagai seorang pelajar. Adakah anda 

merasakan aktiviti dalam kursus itu menyeronokkan, 

bermakna, dan relevan dengan topik? Aktiviti manakah yang 

paling sesuai? 

 

3.5.1 Mencipta Aktiviti Pembelajaran melalui 

Widget 

Widget adalah sekumpulan blok yang disediakan 

openlearning.com untuk membangunkan aktiviti dalam 

halaman kursus. Anda boleh menggunakan widget untuk 

menambah teks, media, aktiviti, galeri projek, suapan, dan 

banyak lagi. Kebanyakan widget yang disediakan adalah 

interaktif dan boleh digunakan untuk melibatkan pelajar dalam 

pembelajaran aktif. 

 

Langkah 1: Pergi ke halaman yang ingin anda tambahkan 

aktiviti dan klik Edit. 

Langkah 2: Pilih widget yang anda ingin gunakan dan seret 

widget ke halaman. 

Langkah 3: Kemaskini tetapan pada widget. 

Widget Paling Popular! 

Untuk berkongsi sumber dan kandungan untuk pelajar:  

 

Text, Video dan File widget 

 

Untuk mendapatkan pelajar secara aktif berkongsi sesuatu 

dengan kelas:  

 

Post Text, Post Image, Post File, Share Anything, Gallery, 

Random Selector, Create a Page 

3.6 Laman Utama Kursus 

Ciri-ciri halaman utama yang baik: 

a) Mengandungi mesej yang akan membuatkan pelajar berasa 

diterima di komuniti kursus. 

b) Menarik perhatian dan minat pelajar melalui penggunaan 

contoh yang berkaitan, analogi, anekdot dan lain-lain. 

c) Mengandungi aktiviti ice-breaker / selamat datang yang 

berkaitan dengan pelajar, menjemput mereka untuk 

berkongsi, dan memupuk rasa hubungan dan komuniti). 

 

Laman utama kursus adalah sambungan pertama anda dengan 

pelajar! Sangat penting untuk mendapatkan laman utama yang 

baik untuk memastikan pelajar berasa selesa, selamat untuk 

berkongsi dan berminat dalam kursus anda. 

 

Laman utama anda harus berasa hangat, menarik dan mesra. 

Anda boleh membuat perasaan ini melalui nada, bahasa, 

maklumat dan imej yang anda gunakan. 

3.6.1 Aktiviti Ice Breaking 

Aktiviti ice breaking atau memperkenalkan diri adalah aktiviti 

pertama yang menyeronokkan dan mudah (biasanya dalam 

ulasan laman utama) yang dapat pelajar berkongsi secara 

langsung dalam komuniti. 

 

Ia membantu pelajar berasa selesa, bernilai, mengenali dengan 

menghantar dan mula membina hubungan dengan rakan 

sekelas mereka. 

 

Ice breaker yang baik mestilah menyeronokkan, relevan dengan 

penonton pelajar anda dan menggalakkan pelajar berinteraksi 

antara satu sama lain. 

TOPIK 4 
PENGURUSAN PLATFORM KURSUS 

 
SUB TOPIK: 

4.1 Memahami Peranan Fasilitator 
4.2 Memahami Komuniti Kursus 
4.3 Terlibat Dalam Komuniti 
4.4 Menggalakkan Pembelajaran Sosial 

Memantau Perjalanan Kursus 

4.1 Memahami Peranan Fasilitator  

Sebagai pengajar atau fasilitator dalam platform openlearning, 

peranan anda tidak hanya terhad kepada perkongsian bahan 

pengajaran dan pembelajaran semata-mata, tetapi juga untuk 

memberi galakan dan menarik minat pelajar kekal berada 

dalam komuniti pembelajaran. 

Sebagai fasilitator, anda juga bertanggungjawab untuk 

mendorong pelajar berkomunikasi secara aktif dalam platform, 

menggalakkan interaksi sesama pelajar dan mengubah 

pendekatan pembelajaran tradisional (teacher centered) 

kepada pendekatan pembelajaran yang interaktif. 

 

 

 

 

 

 

Pensyarah 

Pelajar 

Pelajar 

Pelajar 

Pelajar 

Pelajar 

Pelajar 

Pendekatan pembelajaran yang interaktif bermaksud 

pensyarah tidak lagi menjadi pusat setiap interaksi. Pelajar 

boleh berhubung dan berbincang antara satu sama lain, yang 

akan memberi manfaat dan pengalaman pembelajaran kepada 

pelajar. 

 

 

 

 

 

Pelajar 

Pelajar 

Pelajar 

Pelajar 

Pelajar 

Pelajar 

Pensyarah 

 



94 
 
4.1.0 Peranan Fasilitator 

a) Menggalakkan perbincangan dan perkongsian idea di 

kalangan pelajar. 

b) Menguruskan penglibatan pelajar dalam platform dan 

memberikan dorongan kepada mereka untuk terus aktif 

berkomunikasi. 

c) Membimbing pelajar untuk menguruskan pembelajaran 

mereka. 

d) Melibatkan diri dalam interaksi pelajar sekiranya perlu. 

e) Membina rasa harmoni dalam kursus.  

4.2 Memahami Komuniti Kursus  

Fasilitator boleh membangunkan halaman khusus untuk 

meraikan pelajar baharu dengan menggalakkan mereka 

memperkenalkan diri dan melakukan beberapa aktiviti. Aktiviti 

ini penting untuk pelajar membiasakan diri dengan platform 

kursus. 

4.3 Terlibat Dalam Komuniti 

‘First impression’ adalah sangat penting 

Pengalaman pelajar menggunakan platform kursus pada fasa 

ini akan menentukan sejauh mana mereka berminat untuk 

terus berada dalam komuniti kursus anda.  

Fasilitator harus mewujudkan persekitaran pembelajaran yang 

kondusif dengan membina hubungan erat dengan pelajar, 

menggalakkan perbincangan serta membantu menyelesaikan 

masalah pelajar. 

 

Komunikasi secara santai 

Pastikan bahasa perantara yang digunakan adalah mudah 

difahami oleh semua. Cara anda berkomunikasi adalah sangat 

penting kerana ia akan mencipta suasana pengalaman belajar 

yang menarik dan kondusif. 

Menggunakan bahasa yang santai, mesra dan positif akan 

membantu mewujudkan persekitaran di mana pelajar akan 

merasa selesa untuk bertanya, berkongsi pengalaman dan 

berdiskusi secara bebas tanpa penghakiman. 

4.3.1 Membina Komuniti Kursus 

Lengkapkan profil anda 

Masukkan imej  dan maklumat ringkas tentang diri anda untuk 

memperkenalkan siapa diri anda kepada pelajar. Ini dapat 

membantu meyakinkan pelajar terhadap kursus yang disertai. 

Suka, komen, membalas, sembang 

Menghargai pelajar dengan 'menyukai' komen dan jawatan 

mereka. Menyukai komen seseorang akan dapat meningkatkan 

Kudos mereka, yang mencerminkan ‘rating’ yang mereka 

berikan kepada komuniti kursus. Anda juga boleh membalas 

respon pelajar dan menggunakan ‘private message’ untuk 

menghantar mesej dengan segera kepada mana-mana pelajar 

yang sedang dalam talian. 

4.4 Menggalakkan Pembelajaran Sosial 

Melibatkan diri dalam interaksi pelajar dan bukannya 

bercerita 

Apabila adanya soalan yang rumit timbul di dalam komuniti 

kursus, anda seharusnya tidak memberikan jawapan dengan 

segera, tetapi mencadangkan cara untuk pelajar mencari 

jawapan untuk diri mereka sendiri dengan melibatkan diri 

dalam perbincangan, memberi maklum balas dan mendorong 

kerjasama di antara rakan komuniti. Ini akan menggalakkan 

pemikiran kritis dan menyokong pengalaman pembelajaran 

sosial. 

 

Anggap komuniti kursus adalah milik pelajar 

Setelah mempraktikkan amalan terbaik untuk menggalakkan 

penglibatan pelajar berkomuniti dalam platform kursus, kini 

anda boleh mengambil langkah sebagai pemerhati dan 

membiarkan pelajar menjadi lebih aktif dan memainkan 

peranan lebih besar di dalam komuniti.  

4.5 Memantau Perjalanan Kursus 

1. Kemajuan pelajar (Student progress): Lihat sejauh mana 

pelajar sedang maju melalui kursus dengan pergi ke 

Administer Students > Students 

 

2. Pengumuman (Announcements): Sebarang pengumuman 

yang dibuat akan berfungsi sebagai pemberitahuan kepada 

semua pelajar. Fungsi ini sangat baik untuk terus berhubung 

dengan pelajar secara sistematik dan mengingatkan mereka 

tentang tarikh-tarikh penting. 

3. Analitis (Analytics) : Fasilitator boleh dapatkan maklumat 

yang lebih terperinci mengenai penglibatan pelajar dalam 

kursus di bawah menu Administer Students > Statistics, 

seperti berapa banyak komen yang telah dibuat pada setiap 

halaman, halaman mana yang paling banyak aktiviti atau 

purata masa yang dihabiskan di setiap halaman. Anda juga 

boleh menapis data ke Halaman, Pelajar atau Komen. 

 

 

 

4. Menapis komen pelajar (Moderating students’ posts): Jika 

perlu, pelajar boleh melaporkan komen yang tidak sesuai 

dan spoiler bendera. Komen berbaur negatif boleh 

disembunyikan dan pelajar diberi pilihan untuk 

mendedahkannya secara manual semasa melaporkan 

komen sebagai komen tidak sesuai atau tidak disukai. Anda 

boleh menemui pilihan ini di bawah menu drop down yang 

terletak di sudut kanan atas sebarang komen. 

 

 

5. Pastikan pelajar bebas berkomunikasi dan berinteraksi 

dalam platform kursus. Apabila komuniti menjadi lebih 

aktif, kini anda boleh melihat mereka menguruskan 

pembelajaran mereka sendiri. Anda boleh melibatkan diri 

dalam interaksi mereka sebagai tanda penghargaan dan 

sokongan apabila perlu.  

TOPIK 5 
PUBLISH PLATFORM ANDA 

 
SUB TOPIK: 

5.1  Proses Semakan Kualiti Kursus 
5.2  Permohonan ke Marketplace Course 
5.3  Course Quality Criteria oleh 

openlearning 

5.1 Proses Semakan Kualiti Kursus  

Matlamat membangunkan platform MOOC adalah untuk 

mendedahkan pengalaman pembelajaran yang interaktif 

kepada pelajar dengan menggalakkan mereka berkomuniti, 

saling berdiskusi secara positif dan dan terlibat secara aktif 

dalam proses pembelajaran. Bagi memastikan matlamat ini 

dapat dicapai, openlearning telah mewujudkan garis panduan 

yang perlu dipatuhi oleh pembangun platform sebelum 

disenaraikan dalam OpenLearning Marketplace Course. 

 

 



104 
 
Bagi memastikan hanya platform kursus yang berkualiti sahaja 

dipaparkan di Openlearning Marketplace, hanya kursus yang 

mematuhi garis panduan yang telah ditetapkan oleh 

OpenLearning sahaja yang akan disenaraikan dalam 

Marketplace Course. 

 

Bagi platform kursus yang tidak mematuhi garis panduan 

openlearning, kursus tersebut masih boleh digunakan tetapi 

tidak disenaraikan di Openlearning Marketplace Course. 

Fasilitator boleh menggunakan URL kursus untuk 

membolehkan pelajar mengakses platform anda. 

5.2 Menuju OpenLearning Marketplace 

Berikut adalah langkah-langkah bagaimana anda boleh 

memohon platform kursus anda untuk disenaraikan di 

Openlearning Matketplace Course.  

 

Sebelum anda mohon untuk disenaraikan, anda perlu merujuk 

dahulu kepada garis panduan yang telah ditetapkan oleh 

openlearning. Pastikan anda telah melaksanakan setiap elemen 

yang digariskan oleh openlearning. 

 5.3 Course Quality Criteria 

Kita boleh membangunkan seberapa banyak platform kursus di 

openlearning. Namun, pihak openlearning hanya akan 

menyenaraikan senarai platform kursus yang berkualiti dan 

menepati kriteria sahaja. Berikut adalah piawaian yang telah 

ditetapkan oleh openlearning: 

1) Objektif Pembelajaran 

Objektif pembelajaran berkualiti: 

• Mulakan dengan kata kerja dan terangkan apa yang 

pelajar tahu atau dapat lakukan pada akhir kursus. 

 

2) Modul Kursus 

Modul kursus yang berkualiti: 

• Adakah berkaitan dengan objektif pembelajaran? 

• Struktur modul yang sistematik? 

• Bina pengetahuan topik dengan sewajarnya? 

3) Kandungan dan Sumber 

 Kandungan kursus dan penggunaan sumber yang berkualiti: 

• Adakah berkaitan dengan objektif pembelajaran? 

• Adakah berkaitan dengan topik modul? 

• Adakah kandungan halaman dibangunkan dengan 

cara yang boleh memaksimumkan pengalaman 

pembelajaran dan penglibatan pelajar. 

• Penggunaan pelbagai sumber dengan efisien. 

 

4) Aktiviti Pembelajaran 

Aktiviti pembelajaran berkualiti: 

• Adakah berkaitan dengan objektif pembelajaran? 

• Adakah berkaitan dengan topik kursus dan 

halaman? 

• Menarik minat pelajar, mendorong pembelajaran 

sosial di kalangan pelajar. 

• Benarkan pelajar melihat semula pembelajaran 

mereka. 

• Meraikan pelajar baharu dengan cara yang spesifik. 

• Menggalakkan sumbangan diri dan sumbangan 

terbuka (Menggunakan widget perkongsian seperti 

kongsi gambar, kongsi fail, komen). 

 

5) Laman Utama Kursus 

Laman utama kursus berkualiti: 

• Penggunaan bahasa yang santai dan mudah, yang 

akan membuat pelajar berasa diterima dalam 

komuniti kursus. 

• Mampu menarik perhatian dan minat pelajar 

melalui penggunaan contoh yang berkaitan, analogi, 

anekdot dan sebagainya. 

• Mengandungi aktiviti ice-breaking atau selamat 

datang yang melibatkan pelajar, menggalakkan 

mereka untuk berkongsi dan memupuk hubungan 

komuniti. 

 

6) Penampilan Kursus 

Penampilan kursus yang berkualiti: 

• Menggunakan imej sepanjang yang relevan dan 

menarik. 

• Menggunakan reka bentuk halaman yang secara 

visual menarik dan tersusun. 

• Menggunakan susunan bahasa, arahan dan 

penerangan sepanjang kursus dengan cara yang 

ramah, jelas dan membina hubungan dengan 

pelajar. 

• Bebas dari kesalahan tatabahasa / ejaan. 

7) Halaman Promosi Kursus 

Halaman promosi berkualiti: 

• Mempunyai nama kursus yang unik dan menarik. 

• Mempunyai imej berkaitan kursus yang menarik. 

• Mempunyai video / imej promosi kursus yang 

relevan dan menarik. 

• Mempunyai imej sepanduk kursus (course banner) 

yang menarik dan berkaitan yang merangkumi tajuk 

kursus. 

• Mengandungi maklumat penting yang perlu 

diketahui oleh para pelajar. 

• Penulisan yang menarik. 

PENUTUP 
 
 
Buku Garis Panduan Pembangunan MOOC Politeknik dan Kolej 

Komuniti Malaysia ini diharapkan dapat meningkatkan kefahaman 

berkaitan pembangunan MOOC di peringkat politeknik dan kolej 

komuniti.  Tambahan itu, pengisian buku ini juga diharap dapat 

membantu pensyarah-pensyarah politeknik dan kolej komuniti 

dalam membangunkan kursus MOOC yang lebih baik dan berkualiti.  

Walau bagaimanapun, buku panduan ini akan dikemas kini dari 

semasa ke semasa bagi memantapkan lagi kandungannya. 

Get the interactive digital version 

in Polytechnic eLearning Portal 

http://portal.cidos.edu.my 

